
Alam Melayu

KIKBM di Institut Alam dan Tamadun Melayu (ATMA 

telah ditawarkan sejak tahun 1999 di bawah program 

Consortium of Teaching Indonesia-Malaysia (COTIM). 

Bermula dengan hanya dua orang pelajar dari Amerika 

Syarikat, kini hampir 1,000 orang alumni dari seluruh 

dunia telah mengikuti kursus ini dalam pelbagai 

peringkat. KIKBM turut mendapat pengiktirafan 

daripada universiti-universiti terkemuka dunia seperti 

La Trobe University, Melbourne (Australia), Tokyo 

University of Foreign Studies (Jepun), serta 

badan-badan antarabangsa lain, seperti Korea 

Tourism Organiztion (Korea Selatan), DAIHATSU Jepun 

dan the New Colombo Plan Scholarship Program.

JURNAL ANTARABANGSA ALAM & TAMADUN MELAYU

i-Focus, Google Scholar

MATLAMAT

Menjadi institut terpilih yang memartabatkan bahasa 

dan tamadun Melayu serta mensejagatkan ilmu 

ketamadunan yang beracuan budaya kebangsaan 

berteraskan budaya Melayu.

ATMA bertekad untuk menjadi sebuah institut 

terulung yang menjadi pelopor inovasi dalam 

pembinaan ilmu pengetahuan tentang Alam dan 

Tamadun Melayu bagi mencapai aspirasi 

membentuk sebuah masyarakat bertamadun yang 

dinamik, berakhlak, berilmu, berkepimpinan dan 

berminda global.

Memperkukuhkan pengajian Peradaban dan 

Pemikiran Melayu. Mengantarabangsakan pengajian 

Alam dan Tamadun Melayu sebagai penyumbang 

utama Peradaban Dunia dan Asia Tenggara

Pusat Penyelidikan 
Manuskrip Alam Melayu 
(PPMAM)
Pusat Penyelidikan Manuskrip Alam Melayu (PPMAM) 

ditubuhkan di bawah Institut Alam dan Tamadun 

Melayu (ATMA), Universiti Kebangsaan Malaysia UKM 

pada tahun 2010. PPMAM adalah pusat pengembangan 

kajian ilmu di dalam manuskrip Melayu yang terdiri 

daripada pelbagai bidang dan cabang.

PPMAM ini melakukan kajian terhadap 

manuskrip-manuskrip Melayu yang bertulisan jawi 

lama yang terdapat di Alam Melayu. Ia juga melakukan 

kajian terhadap manuskrip mengenai Alam Melayu 

yang ditemui di luar Alam Melayu. Umum diketahui 

terdapat sekitar 10,000-15,000 judul manuskrip yang 

bertulisan jawi lama di 151 Perpustakaan, Arkib dan 

Muzium di sekitar 28 buah negara di seluruh dunia. 

Sehingga kini lebih kurang 5% daripadanya telah dikaji, 

bakinya 95% lagi masih belum dikaji yang tidak 

diketahui isinya.

Institut Alam dan Tamadun Melayu (ATMA) bermula 

sebagai Institut Bahasa, Kesusasteraan, dan 

Kebudayaan Melayu (IBKKM) yang telah ditubuhkan 

pada 1 Disember 1972.

Tujuan penubuhan ATMA ialah untuk:

         Menawarkan program pengajian pascasiswazah  

         iaitu Sarjana Persuratan dan Doktor Falsafah,

         Menjalankan penyelidikan dalam Bahasa, 

         Kesusasteraan dan Kebudayaan Melayu, dan

         Menjadi pusat rujukan bidang-bidang tersebut.

Penukaran nama IBKKM kepada ATMA pada tahun 1992 

telah meluaskan kajian Alam dan Tamadun Melayu 

dengan penambahan beberapa bidang tujahan baru.

Semenjak penubuhannya, ATMA berpandukan takrifan 

yang luas tentang Alam dan Tamadun Melayu yang 

mencakupi aspek kerohanian dan falsafah, ilmu dan 

pemikiran, adab dan kesantunan, budaya material, dan 

semua aspek kehidupan dalam kosmologi Melayu. 

Hamparan Alam Melayu yang luas terbentang itu 

meliputi tanah, samudera dan angkasa dan dipayungi 

oleh Akal dan Budi Melayu. 

Untuk menyahut cabaran global, ATMA  menampilkan 

tamadun Melayu sebagai peradaban yang berdaya 

saing, dinamik, inovatif, dan pada masa yang sama 

santun dan peka terhadap agama dan tradisi leluhur.

Bidang Tujahan 
PENYELIDIKAN
•  Bahasa, Linguistik dan Persuratan Alam Melayu

•  Falsafah dan Epistemologi Alam Melayu

•  Arkeologi, Sejarah dan Budaya Alam Melayu

•  Sains dan Teknologi Alam Melayu


